
Париж шаҳрида ўтказилаётган ХХХIII ёзги Олимпия ўй-
инларининг таэквондо WТ бўйича вазни 68 килограммгача 
бўлган таэквондочилар баҳсида ҳамюртимиз Улуғбек Ра-
шитов олтин медални қўлга киритиб, тарихий натижани 
қайд этди.

У 2018 йили Аргентинанинг Буэнос Айрес шаҳрида бў-
либ ўтган ўсмирлар ўртасидаги ёзги Олимпиада ўйинла-
рида -48 килограмм вазн тоифасида кумуш медални қўлга 
киритган эди.

ХХХIII ёзги Олимпия ўйинларига пухта тайёргарлик на-
тижасида Улуғбек Рашитов тўрт йилликнинг энг нуфузли 
мусобақаси ғолиби бўлди.

Таэквондочимиз мазкур мусобақанинг нимчорак фина-
лида Ло Вай Фунгни (Ҳонг Конг), чорак финалда Лян Юш-
уайни (Хитой), ярим финалда Хавьер Перес Полони (Испа-
ния) таслим этди.

Сўнгги ҳал қилувчи финал баҳсида эса Зайид 
Карим (Иордания) билан рақобатлашиб, 
зафар қучди ва Олимпия ўйинлари-
даги иккинчи олтин медалини 
қўлга киритди.

Бокс бўйича Ўзбекистон терма 
жамоаси аъзоси Асадхўжа Мўй-
динхўжаев -71 кг. вазн тоифасида 
Олимпия ўйинлари чемпионли-
гини қўлга киритди. 

Муросасиз руҳда ўтган фи-
нал жангида юртдошимиз мек-
сикалик Марко Алваресни 
мағлубиятга учратишга му-
ваффақ бўлди.

Давлатимиз раҳбари спортчиларни 
қизғин табриклаб, терма жамоамиз томо-
нидан бир кун ичида Олимпиаданинг ик-
кита олтин медали қўлга киритилгани Ўз-
бекистон спорти учун тарихий воқеа бўл-
ганини катта мамнуният билан қайд этди. 
Йигитларимизнинг дадил ва ишончли 
чиқишлари, юксак маҳорати ва мардлиги 
чинакам қаҳрамонлик намунаси бўлгани, 
Янги Ўзбекистоннинг ёшлари нималарга 
қодир эканини кўрсатгани, халқи-
мизга улкан куч ва ғурур бағишла-
ганини таъкидлади. Мураббий-
лари, ота-онаси ва яқинларига 

миннатдорлик билдирди.

Улуғбек Рашитов ва Ҳасанбой 
Дўсматов алоҳида эътибор ва юк-
сак ишонч, спортчиларга барча 
шароитлар яратилгани учун 
давлатимиз раҳбарига та-
шаккур изҳор этиб, ғала-
баларини Янги Ўзбекис
тонга бағишлашлари
ни айтдилар.

Президент Шавкат Мирзиёев Париж Олимпиадасида ўз вазн тоифаларида барча 
рақибларини мағлуб этиб, олтин медалларни қўлга киритган ҳамда икки карра олим-
пия чемпионига айланган таэквондочимиз Улуғбек Рашитов ва боксчимиз Ҳасанбой 

Дўсматов билан телефон орқали мулоқот қилди.

Кун иқтибоси

Ўзбекистон Республи-
каси Президенти Шавкат 
Мирзиёев Қозоғистон Рес
публикаси Президенти 
Қосим-Жомарт Тоқаев-
нинг таклифига биноан 
7-9 август кунлари давлат 
ташрифи билан ушбу мам-
лакатда бўлди.

Президент Шавкат 
Мирзиёев 9 август куни 
Остона шаҳрида Мар-
казий Осиё давлатлари 
раҳбарларининг олтинчи 
Маслаҳат учрашувида 
иштирок этди.

Навбатдаги Маслаҳат 
учрашуви доирасида 
Ўзбекистон Республи-
каси Президенти Шавкат 
Мирзиёевга минтақа 
давлатлари ўртасидаги 
дўстлик, қўшничилик ва 
ўзаро англашувни ривож
лантиришдаги алоҳида 
хизматлари учун Мар-
казий Осиё давлатлари 
раҳбарларининг Фахрий 
нишонини тантанали топ-
шириш маросими бўлиб 
ўтди.

Ўзбекистон Республи-
каси Президенти Шавкат 
Мирзиёев 9 август куни 
Остона шаҳрида Туркма-
нистон Президенти Сер-
дар Бердимуҳамедов би-
лан учрашув ўтказди.

Ўзбекистон Республи-
каси Президенти Шавкат 
Мирзиёев 9 август куни 
япон томонининг ташаб-
буси билан Япония Бош 
вазири Фумио Кишида би-
лан телефон орқали му-
лоқот қилди.

Сиёсий ирода 
ва биргалик-
даги саъй-ҳа-
ракатлари-
миз туфайли 
бугун Марка-
зий Осиё қўш-
ничилик, ўзаро 
манфаатли 
ҳамкорлик ва 
барқарор та-
раққиёт ма-
конига айлан-
моқда.

Шавкат 
МИРЗИЁЕВ

Париж тор! Ринг асло кичкина эмас,
Қитъа-ю давлатлар унда зарблашар!
Ринг ҳатто заминни жойлаган қафас –
Томоша қилиши мумкиндир башар...
 
Ер юзининг қай бир бурчида ўзбек
Сездим, Ҳасанбой деб оёққа қалқди...
Сенинг олқишингдан қаддим бўлди тик,
Аслида Сен ўзинг ғолибсан, Халқим!
 
Ринг ҳайрон! Ҳар муштга етди бардошим –
Зарбага айланди ҳатто соч толам!
Ёнимда қад ростлаб турди Юртбошим:
«Йиқилма!  Маҳкам бўл, Ҳасанбой болам!».
 

Ўғил-қизинг борар шоҳсупа сари,
Бу жаҳон алплари қилмоқда ҳавас...
Сенинг номинг бирла беллашар бари –
Ватаним, Сен биздан рози бўлсанг, бас!
 
Ортимда турибсан!
Айт, қандай ютмай?!
Сен бирла туташиб бормоқда жоним!
Рухсат эт! Байроғинг кўзимга суртай,
Шоҳсупага чиққан Ўзбекистоним!

Қўчқор НОРҚОБИЛ
09.08.2024.й.

Лазизбек Мулложо-
нов Ўзбекистон делегация-
сига навбатдаги олтин ме-
дални тақдим қилди. -92 
кг вазн тоифасида ишти-
рок этган юртдошимиз чем-
пионлик баҳсида озарбай-
жонлик Лорен Алфонсо 
Домингесни мағлуб этди.

Ушбу муваффақи-
ятдан кейин делега-

циямиз медаллари  
5 та олтин ва 

3 та брон-
зага етди.

Эркин кураш бўйича Ўзбекистон 
терма жамоаси аъзоси Ғуломжон Аб-

дуллаев «Париж – 2024» ёзги Олимпи-
ада ўйинларидаги иштирокини давом эт-

тирди.
-57 кг. вазн тоифасида қатнашаётган 

Ғуломжон Абдуллаев чорак финал баҳсида 
арманистонлик Арсен Арутюнянни мағлуб 

этган эди. Ярим финал баҳсида эса 
АҚШда Спенсер Лига имкониятни бой 
берганди. Шунга қарамай, у бронза 
медаль учун беллашди.

Ҳамюртимиз медаль учун 
кечган баҳсда қирғизистон-
лик Бекзад Алмаз ўғлини 5:1 
ҳисобида мағлуб этди.

Янги Ўзбекистонга 
бағишланган ғалабалар

Франция пойтахти 
Париж шаҳрида 
ўтаётган XXXIII 
ёзги Олимпия 
ўйинларининг бокс 
мусобақаларида вазни 
51 килограммгача 
бўлган ҳамюртимиз 
Ҳасанбой Дўсматов 
олтин медални қўлга 
киритди.

Ҳасанбой Дўсматов 
Олимпия ўйинларининг 
бокс беллашувларида 
вазни 51 килограммгача 
бўлган боксчилар баҳсида 
дастлаб Хуанма Лопес де 
Хесусни (Пуэрто-Рико), 
чорак финалда Сакен Би-
боссиновни (Қозоғистон), 
ярим финалда Даниэл Да-
вид Варела де Пинани (Ка-
бо-Верде) таслим қилди.

Сўнгги ҳал қилувчи 
финал жангида Ҳасан-
бой Дўсматов франциялик 
Биллал Беннамага қарши 
рингга кўтарилиб, муваф-
фақиятга эришди. Бу на-
тижа эса боксчимизга ол-
тин медални тақдим этди.

ЎЗБЕК 
БОКСИ 
ТАРИХИДА 
ЯНГИ 
САҲИФА

Ифтихор

Х,асанбойнинг 
айтганлари

president.uz

ОЛИМП ЧЎҚҚИСИНИ 
ИККИ БОР ЗАБТ ЭТГАН 

ЎЗБЕК ЎҒЛОНИ

Ғуломжон Абдуллаев – 
бронза медаль совриндори!

Асадхўжа 

Мўйдинхўжаевдан

тўртинчи 
олтин

Манба: ЎзА

Лазизбек 
Мулложонов 
ҳам Олимпиада 

чемпиони

5-олтин! 

Ҳар ким ўз уйи, бошпанаси бўлишини истайди. Мақсадига 
етиш учун емай-ичмай, йиллаб маблағ йиғади. Ҳар ҳолда, «ўз 

уйим – ўлан тўшагим», деган гап бежиз айтилмаган. 

Шу вақтгача ижтимоий уйда яшаб кела-
ётган Гулбаҳор ҳам шу ниятда вояга етмаган 
уч нафар боласини турмуш ўртоғига ташлаб, 
қўшни давлатга ишлашга кетди. Кўп пул 
ишласа, давлат берган ер участкасида мўъ-
жазгина бошпана соларди.  Шу илинжда беш 
йил не-не азобларни бошидан ўтказди. Аммо 
уй кўтаришга етадиган маблағ тўплай ол-
мади. Мажбур, ортга қайтди.

Қайтгач, эр-хотин иккиси мавсумий ишлар 
билан шуғуллана бошлади. Шунда ҳам рўзғор-
дан орттириб, маблағ жамғара олмади. Афсус, 
пул тўплаган тақдирда ҳам уй сола олмасди. 
Чунки унга берилган ер ноқонуний экан. Шу 
важ билан эгалик ҳуқуқи бекор қилинди. Хул-
лас, камбағални туянинг устида ҳам ит қопди.

Бир куни кредит олиш мақсадида ҳоким 
ёрдамчисининг қабулига борди. Бироқ бун-
дан ҳам наф чиқмади. Оилага кредит ажра-
тилмади. Ҳокимият биносидан чиқаркан, Ўз-
бекистон касаба уюшмалари Федерацияси-
нинг «Ишонч телефони»дан хабар топди ва 
умид билан «1211»га сим қоқди ва...

– Очиғи, ҳаф-
салам пир бўл-
ганди. Астойдил 
ҳаракат қилсанг, 
аммо бундан би-
рон-бир натижа чиқ-
маса, додингни кимга ай-
тишни ҳам билмай қолар-
кансан, – дейди Мирзаобод 
тумани, «Баҳористон» маҳалла-
сида яшовчи Гулбаҳор Алламуро-
дова. – Не бахтки, «1211»га қўнғироқ 
қилганимдан сўнг менда яна умид пайдо 
бўлди. Масъулларнинг айтишича, тез фур-
сатларда ижтимоий уйлардан бири ўз номи-
мизга ўтказиб бериларкан. Демак, мурожа-
атим эътиборсиз қолмади. Яқинда бизнинг 
ҳам ўз уйимиз бўлади. Дардимизни тушун-
ган ва бизни қўллаб-қувватлаётган мутасад-
диларга ташаккур.

Баҳор ХОЛБЕКОВА
«ISHONCH»

Анжуман Фаолият

Спорт
Бошланғич ташкилотларда

Чимбой туманида 
Агросаноат мажмуи 
ходимлари касаба 

уюшмаси тизимидаги 
барча туман касаба 

уюшма ҳамда бошланғич 
ташкилот раҳбарлари, 
шунингдек, фаоллар 

иштирокида анжуман 
ташкил этилди.

Муҳокамаларга бой 
бўлган тадбир фермер 
хўжаликлари ва клас
терларда ишловчилар-
нинг ижтимоий-иқти-
содий ҳамда ҳуқуқий 
ҳимояси, меҳнат муҳо-
фазасини кучайтириш 
каби қатор жиҳатларни 
қамраб олди. Унда Агро-
саноат мажмуи ходим-
лари касаба уюшмаси 
Республика кенгаши ра-
исининг биринчи ўрин-
босари Тўхта Бозоров 
сўзга чиқиб, фермер хў-
жаликлари ва кластер-
ларда фаолият юрита-
ётганларнинг ижтимо-
ий-иқтисодий, ҳуқуқий 
ҳимояси борасида ба-
тафсил тушунчалар 
берди. Шундан сўнг Ўз-
бекистон касаба уюшма-
лари Федерацияси Қо-
рақалпоғистон кенгаши 
раиси Улуғбек Жалме-
нов ва бошқалар жорий 
йилда Федерация тизи-
мида ўтказиладиган ҳи-
собот-сайлов жараёнига 
тайёргарлик ишларини 
ташкил этиш, ходимлар-
нинг ижтимоий-иқтисо-
дий манфаатлари ҳимоя
си юзасидан атрофлича 
фикрлашиб олишди. 

Анжуман охирида 
иштирокчиларни қи-
зиқтирган саволларга 
жавоб берилиб, тармоқ 
ходимлари касаба уюш-
маси фаолларидан бир 
гуруҳи ташаккурнома ва 
эсдалик совғалари билан 
тақдирланди.

Ерғали 
СЕЙТНАЗАРОВ,

Агросаноат мажмуи 
ходимлари 

касаба уюшмаси 
Республика кенгашининг 

Қорақалпоғистон 
бўйича масъул 

ташкилотчиси 

Хоразм вилояти кен-
гашида Ўзбекистон ка-
саба уюшмалари Феде-
рациясининг комплекс 
интеграллашган ахбо-
рот тизимидан фойда-
ланиш бўйича ўқув-се-
минар ташкил қилинди. 
Унда тармоқ касаба уюш-
малари шаҳар-туман кен-
гашлари масъул ходим-
лари, бошланғич касаба 
уюшма ташкилотлари 
етакчилари иштирок 
этишди. 

Семинарда вилоят 
кенгаши раиси Гулсара 
Қурбонбоева касаба 
уюшмалари фаолияти за-
мон билан ҳамнафас та-
комиллашиб бораётгани, 
самарадорликка эри-
шишда ахборот техноло-
гияларининг аҳамияти 
катта бўлаётганини таъ-
кидлаб ўтди.  

Федерациянинг Ахбо-
рот технологияларини 
жорий этиш ва ривожлан-
тириш бўлими мудири 
Зафар Набиев комплекс 
интеграллашган ахборот 
тизими ҳақида батаф-
сил тушунтириш берди. 
Шунингдек, ушбу тизим 
орқали рўйхатдан ўтиш, 
касаба уюшмасига аъзо 
бўлиш учун мурожаат 
юбориш, бошланғич таш-
килот паспортини  тўлди-
риш, жамоа шартнома-
лари ва келишувларини 
экспертизадан ўтказиш, 
бошланғич ташкилот  ҳи-
соботларини шакллан-
тиришни амалий тарзда 
кўрсатиб ўтди.

Савол-жавобларга бой 
бўлган семинарда ишти-
рокчилар мавзу юзаси-
дан бир қатор таклифлар 
билдиришди. 

Муҳаббат 
ТЎРАБОЕВА

«ISHONCH»

Айни пайтда тармоқдаги 
130 та юридик ташкилотда 
1 минг 805 нафар аъзо фао
лият юритади.  Олиб борил-
ган тарғибот ишлари на-
тижасида 565 нафар иш-
чи-ходим аъзоликка жалб 
қилинди. 

Корхона ва ташкилотларда 
меҳнат қилаётган ишчи-хо-
димларнинг дам олишларини 
ташкил этиш мақсадида «Ўз-
бекистон бўйлаб саёҳат қил!» 
дастури доирасида 72 нафар 
ишчи-ходим Хива ва Тошкент 
шаҳарларига, 660 нафар аъзо 

юртимиздаги сўлим гўша-
ларга саёҳатга олиб борилди. 
205 нафар аъзога санато-
рийларга, ишчи-ходимлар-
нинг 275 нафар фарзандига 
оромгоҳларга йўлланмалар 
берилди. 

Танқидий-таҳлилий руҳда 
ўтган йиғилишда Агроса-
ноат мажмуи ходимлари ка-
саба уюшмаси Республика 
кенгаши раисининг биринчи 
ўринбосари Тўхта Бозо-
ров тизимда олиб борилаёт-
ган ишларни янада жонлан-
тириш, тармоқ аъзоларини 
қўллаб-қувватлаш, уларнинг 
меҳнат муҳофазасига янада 
жиддий эътибор қаратиш ло-
зимлиги ва иш ҳужжатла-
рини тўғри юритиш бўйича 
топшириқлар берди. 

Аҳаджон МАДАМИНОВ,
Агросаноат мажмуи 

ходимлари касаба уюшмаси 
Фарғона вилояти 

кенгаши раиси

Йиллар 
ўтиб, ақ-

лимни та-
нигач, ота-

онамдан нега 
қадам босол-

маслигим, нима 
учун юролмасли-

гим ҳақида бир неча 
марта сўраганман. 

Ўшанда бечора онам 
менга қўшилиб йиғлар ва 

кўз ёшларимни артиб, Ал-
лоҳнинг ҳали менга туҳфалари 

жуда кўплигини ва бунга ишони-
шини айтарди. 

Улғайганим сари сабрли, журъатли ва ти-
ришқоқ бўлишга интилдим. Баъзан ўз ҳисси-
ётларимни кимгадир айтгим келарди. 

Табиийки, қаттиқ изтироб чеккан пайт
ларим ҳам бўлган. Ҳамма қатори югурол-
масдим, синфдошларимга қўшилиб футбол 
ўйнай олмасдим... Атрофдагиларнинг менга 
ачиниш ҳисси билан қараши қаттиқ таъсир 
қиларди. 

Ота-онам ва яқинларимнинг далдаси, 
қўллаб-қувватлови билан ҳаётга бўлган 
муносабатим бутунлай яхши томонга ўз-
гарди. Шунда тушуниб етдимки, бу ҳаётда 
бошқаларга ҳам осон эмас экан. Соғлиғи 
меникидан ҳам баттарроқ бўлган одам-
ларни кўрганда, ўз аҳволимга шукр қила 
бошладим. 

Бу ҳаётда тушкунликка тушмасдан бахт
ли бўлишга ҳаракат қилиш керак экан. 
Мен шунга эришдим. Ҳозир оилалиман, 
икки нафар фарзандим бор, турмуш ўр-
тоғим уй бекаси. Кармана туманидаги 
14-умумий ўрта таълим мактабида тарих 
фанидан дарс бераман. Ўз касбимни жуда 
яхши кўраман. Болаларга илм беришдан 
завқланаман. 

Тўғрисини айтсам, тўрт мучаси соғ бўла 

туриб, ҳамма нарсадан нолийдиган айрим 
тенгдошларимни тушунмайман, уларга ачи-
наман. 

Яқинда Ўзбекистон касаба уюшмалари 
Федерацияси Навоий вилояти кенгаши кў-
маги билан Тошкент шаҳридаги «Турон» 
сиҳатгоҳида соғлиғимни имтиёзли равишда, 
яъни бепул тиклаб қайтдим. Бунинг учун 
масъуллардан беҳад миннатдорман. 

Орамизда ўз тақдиридан рози бўлиб, эр-
танги ёруғ кунга ишониб яшаётганлар кўп. 
Мен шундай инсонлардан куч оламан. 

Ҳусан ПАРМОНОВ,
Кармана туманидаги 14-умумтаълим
мактабининг тарих фани ўқитувчиси

Бухоро минтақавий те-
мир йўл узели ҳудудий касаба 
уюшма қўмитаси тасарруфи-
даги корхона, ташкилот ва 
муассасаларда қатор хайрли 
ишлар амалга ошириляпти. 
Хусусан, кўп йиллик фидоко-
рона меҳнати билан алоҳида 
ўрнак кўрсатган, шижоат ва 
ташаббускорликда ҳамкасбла-
рига намуна бўлган 140 на-
фар ишчи-ходим қимматбаҳо 
эсдалик совғалари билан тақ-
дирланди. Узоқ йиллар сама-
рали меҳнат қилган 85 нафар 
пенсионернинг уйига бориб 
ҳолидан хабар олинди ва эсда-
лик совғалари топширилди. 

Ҳудудий қўмита тасарру-
фида бўлган бошланғич ка-

саба уюшма ташкилотлари то-
монидан ишчи-ходимлар учун 
туризм саёҳатлари ташкил қи-
линди. Самарали ва намунали 
меҳнатлари билан ўрнак бўл-
ган кўплаб ишчи-ходимлар 
хизматларига яраша рағбат-
лантирилди. 

Шунингдек, байрам муно-
сабати билан ишчи-ходимлар 
ўртасида спорт мусобақалари 
ўтказилди. 

Насиба 
БОБОМУРОДОВА,

Бухоро минтақавий темир 
йўл узели ҳудудий касаба 

уюшма қўмитаси маданий-
маърифий ва спорт ишлари 

йўриқчиси

Касабақўм раиси Муяссар 
Субҳонова гарчи нафақага 
чиққан бўлса-да, жамоанинг 
хоҳишига қарши боролмади. 
Фидойилиги, иш берувчи би-
лан ҳар қандай муаммони тез 
ва самарали бартараф қила 
олиши туфайли ҳамкасблари 
ундан фаолиятини давом этти-
ришини сўрашди.

Дарҳақиқат, мактабда пе-
дагогларга муносиб меҳнат 
ва дам олиш шароитлари яра-
тилган. Бунга жавобан мак-
таб касаба уюшма қўмитаси 
«Меҳнат муҳофазаси ва хавф-
сизлиги бўйича жамоатчилик 
назоратини ташкил этиш» рес
публика кўрик-танловининг 
вилоят босқичида «Энг яхши 

касаба уюшма қўмитаси» деб 
топилди.

Муяссар Субҳонова би-
рорта ҳам мурожаатни эъти-
бордан четда қолдирмайди. 
Масалан, муаллималар Гул-

чеҳра Ашурова ҳамда Дил-
шода Тошмуродованинг му-
рожаатларига кўра, уларнинг 
оталарига «Бўстон» ва «Чино-
бод» сиҳатгоҳларига йўлланма 
тақдим этилди.

Муассаса фарроши Фа-
роғат Холлиева ҳамда қоровул 
Фурқат Фармонов соғлиғини 
тикламоқчи эканини айтиш-
ганди. Уларга касаба уюшма 
қўмитаси томонидан моддий 
ёрдам ажратилди.

Мактабда байрамлар ара-
фасида тадбирлар уюштириш, 
кекса педагоглар ҳолидан ха-
бар олиш, эҳтиёжманд ходим-
ларни ижтимоий ҳимоялаш бо-
расида иш берувчи ва касаба 
уюшма қўмитаси ўртасида 
ўзаро ҳамжиҳатлик бор. Шу 
боис жамоада соғлом муҳит ва 
шаффофлик шаклланган.

Акмал АБДИЕВ
«ISHONCH»

Тиббиёт муассасалари хо-
димларининг жисмоний фаол-
лигини ошириш, саломатли-
гини мустаҳкамлаш ва меҳнат 
самарадорлигини юксалти-
ришни мақсад қилган белла-
шувлар қизғин, муросасиз ва 
баҳсларга бой бўлди.

Стол теннисида 56-оилавий 
поликлиника вакиласи Дил-
шода Одилова, шахматда ту-
манлараро перинатал марка-
зидан Шоҳсанам Тиловолди-
ева, шашкада Ҳилола Ҳожиева, 
волейболда «Чимён» оилавий 
шифокорлик пункти, арқон 
тортишда «Дўстлик» оилавий 
поликлиникаси жамоалари ғо-
либликка эришди.

– Ҳар доимгидай ҳеч ким 
ютқазмади, – дейди туманлар
аро перинатал маркази ходи-
маси Шоҳсанам Тиловолдиева. 
– Соғлом турмуш тарзига амал 
қилиш, спорт билан доимий 
шуғулланиш мустаҳкам сало-
матлик манбаи эканлиги яна 
бир бор ўз исботини топди. 

Ғолиб ва совриндорларга 
ташкилотчиларнинг фахрий 
ёрлиқлари, медаллар ва қим-
матбаҳо совғалар топширилди.

Ёрқиной ҚОСИМОВА,
Қўрғонтепа тумани 

тиббиёт бирлашмаси 
касаба уюшма қўмитаси 

раиси

Ўқув-семинар

ЯНГИ ТИЗИМ 
ҚАНЧАЛИК 

САМАРАЛИ?

АЁЛЛАР СИМ 
ҚОҚДИ

«1211» 
эшитади

Дил изҳори

ЯХШИЛАР 
БОР БЎЛСИН!

Мен дунёга келганимда, ота-онам, яқинларим 
жуда севинишган. Бироқ мен... церебрал фа-

лажлик билан туғилганман. 
Фарзандига ушбу ташхис қўйилган ота-оналарга 
осон тутиб бўлмайди, улар ич-ичидан эзилишади. 

МУҲОКАМАЛАР 
ҚИЗҒИН 
КЕЧДИ

Йиғилиш

АЪЗОЛАР
КЎПРОҚ РАҒБАТГА ЛОЙИҚ

Агросаноат мажмуи ходимлари касаба уюшмаси Фарғона вилояти кенгаши шу йил 6 ой даво-
мида амалга оширилган ишлар юзасидан йиғилиш ўтказди.  

ТЕМИРЙЎЛЧИЛАР 
ЭЪТИБОРДА

МУРОСАСИЗ 
БАҲСЛАР

Қўрғонтепа тумани тиббиёт бирлашмаси касаба уюшма 
қўмитаси «Соғлом ҳаёт сари 5000 қадам» шиори остида стол 
тенниси, шахмат, шашка, волейбол ва  арқон тортиш турлари 

бўйича мусобақа ўтказди. 

Меҳнатдан бахт топганлар
Шаҳрисабз шаҳридаги 13-умумтаълим мактаби ҳудуддаги энг катта таълим масканларидан ҳисобланади. 226 нафар ходим 

ишлайдиган бу муассасада 3000 нафардан зиёд ўқувчи таҳсил олади.

– Сизнингча, коррупция 
нима ва у жамиятга қан-
дай салбий таъсир кўрса-
тади?

– Коррупцияни мансабдор шахс 
билан жиноятчининг моддий ва 
номоддий манфаатдорлик асоси-
даги ҳамкорлиги, давлат хизмат-
чисининг шахсий манфаатлари йў-
лида ваколатларини суиистеъмол 
қилиши ташкил этади. 

Жамиятни бу иллатдан халос 
этишнинг ҳамма давлатлар учун 
бирдек мақбул воситаси топил-
маган. Дунёда бирорта мамлакат 
коррупцияга узил-кесил барҳам 
берган ёки унинг устидан ғалаба 
қозонган эмас. 

Башарият тарихига назар сол-
сак, коррупция иллати ҳатто энг 
қудратли ва энг кучли давлат-
ларни ҳам жар ёқасига олиб кел-
ганига, пароканда қилганига гу-
воҳ бўламиз. Қадимда Рим, яқин 
ўтмишда СССР каби империялар-
нинг парчаланишига ҳам асосий 
сабаб, шак-шубҳасиз, коррупция 
бўлган.

Айрим мамлакатлар корруп-
цияга қарши курашда баъзи ижо-
бий натижаларга эришган бўл-
са-да, унинг олдини олиш, сал-
бий таъсирини камайтириш жуда 
кўп омилларга боғлиқ бўлгани 
боис кўрилаётган чора-тадбирлар 
яхши самара бермаяпти. Корруп-
циявий жиноятларда пора ола-
ётган томон ҳам, пора бераётган 
томон ҳам ўз манфаатидан келиб 
чиқиб, «ёпиқ қозон ёпиқлигича 
қолиши»ни истайди. 

Ҳозир дунёда коррупциянинг 
зарари қарийб 3 триллион АҚШ 
долларини ташкил этади. Бироқ 
Президентимиз 2023 йил 19 де-
кабрь куни коррупцияга қарши 
курашиш соҳасида юксак халқаро 
мукофотни топшириш маросими-
даги нутқида таъкидлаганидек, 
бу катта рақамлар ҳақиқий ҳо-
латни ва коррупция натижасида 
кўрилаётган реал зарарнинг аниқ 
ҳажмини тўлиқ ифода эта ол-
майди. Энг ёмони – жамият кўра-
диган маънавий зарар кўламини 
ҳеч нарса билан ўлчаб бўлмайди.

– Жамиятдаги ижтимо-
ий-сиёсий тизим ҳам кор-
рупция чуқур илдиз оти-
шига сабаб бўлиши мум-
кинми? 

– Албатта, бошқа соҳалардаги 
ўзгаришлар коррупцияда ҳам ўз 
аксини топади. Масалан, яхши 
ишламайдиган эркин бозор ме-
ханизми аҳолини пора билан иш 
битиришга ундайди, соғлом рақо-
бат муҳитининг йўқлиги барча 
соҳаларда коррупцияга кенг йўл 
очади.

Бундан ташқари, коррупцияни 
давлат бошқаруви тизимидаги 
камчиликларни акс эттирувчи 
мезонлардан бири сифатида ҳам 
қабул қилиш керак. Бунга давлат 
бошқаруви тизими шаффоф, тад-
биркорлик фаолияти учун норма-
тив-маъмурий тўсиқлар кам бўл-
ган мамлакатларда коррупция 

даражаси пастлиги ҳам далил 
бўлади.

Экспертлар фикрича, корруп-
ция авж олган мамлакатда аҳоли 
фаровонлиги пасаяди. Шу билан 
бир қаторда, мамлакат қанчалик 
қашшоқ, демократик институт-
лар қанчалик кучсиз бўлса, кор-
рупция ҳамда хуфёна иқтисод 
шунчалик юқори бўлади. 

Ҳар қандай ҳолатда ҳам кор-
рупция жамиятда ҳуқуқий муно-
сабатлар завол топишига олиб 
келади, давлатни емиради. Жа-
миятда ахлоқсизлик авж олади. 
Коррупция ишлаб чиқаришнинг 
пасайиши, ишсизлик, камбағал-
лик, инфляция, ахлоқсизлик каби 
иқтисодий ва ижтимоий беқарор-
ликни келтириб чиқаради.

– Деярли ҳар куни ижти-
моий тармоқлар ёки ОАВда 
ҳокимият вакили бюджет 
маблағларини ўзлаштирди, 
кредитлар талон-торож 
қилинди ёки ҳоким ўрин-
босари пора билан қўлга 
тушди, деган хабарларни 
ўқиймиз. Буларнинг бар-
часи мамлакатимизда кор-
рупция гуллаб-яшнаётган-
дек таассурот уйғотади...

– Афсуски, мамлакатимизда 
коррупциянинг турли кўриниш
лари ижтимоий-иқтисодий ҳаё
тимизнинг кўпгина соҳаларида 
барҳам топгани йўқ. Коррупция-
вий жиноятлар статистикасининг 
ўсишига келсак, бу мамлакати-
мизда коррупцияга қарши аёвсиз 
кураш бошланганидан далолат 
беради. Бугун «Сирли мижоз» 
тадбири барча соҳаларда ўткази-
лаётганини унутмаслик керак.

Шу ўринда Президентимиз 
Шавкат Мирзиёевнинг «Янги 
Ўзбекистон стратегияси» ки-
тобига эътибор қаратиш зарур: 
«рақамлар, баъзи «дўстларимиз» 
таъкидлаётганидек, «коррупция-
нинг кўлами ортаётгани»ни кўр-
сатмайди, балки жамиятда кор-
рупцияга қарши тоқатсизлик 
муҳити шаклланаётгани, мамла-
катимизда унга қарши кескин ку-
рашнинг сифат жиҳатидан мут-
лақо янги босқичга кўтарилаёт-
ганидан ҳам дарак беради...»

2017-2023 йилларда мамлака-
тимизда коррупцияга қарши ку-
рашиш соҳасида ҳуқуқий ва инс
титуционал асослар яратилди. Бу 
иллатга қарши давлат сиёсатини 
шакллантириш ва юритиш мақ-
садида Коррупцияга қарши кура-
шиш агентлиги ташкил этилди. 
Коррупцияга қарши курашиш-
нинг самарали тизимини яратиш, 
давлат органлари ҳисобдорлиги 
ва очиқлигини янада кучайти-
риш, ахборот технологияларини 
қўллаш, рақамлаштириш ва фуқа-
ролик жамияти институтларини 
кенг жалб этиш, жамоатчилик 
назоратини кучайтиришга жид-
дий эътибор қаратилди. 

Олий Мажлис палаталари 
мажлисларида Коррупцияга 
қарши курашиш тўғрисидаги 
миллий ҳисоботни эшитиш ама-

лиёти жорий этилди. Энг кор-
рупциялашган ҳудудлар ва соҳа-
ларни аниқлаш учун рейтинг 
ва индекслар ишлаб чиқилди ва 
жорий этилди. «Коррупциясиз 
соҳа», «Коррупциясиз ҳудуд», 
«Шаффоф вазирлик», «Шаффоф 
ҳудуд» лойиҳалари амалга оши-
рилмоқда. 

2021 йилдан бошлаб, давлат 
ташкилотлари кесимида корруп-
ция ҳолатларини барвақт аниқлаш 
ва олдини олиш, манфаатлар 
тўқнашувига йўл қўймасликка 
масъул бўлган коррупцияга қарши 
курашиш бўйича ички назорат – 
«комплаенс-назорати» тузилма-
лари жорий этилди. Коррупцияга 
қарши курашиш агентлигининг 
ташаббуси ва ҳукуматимиз қўл-
лаб-қувватлови билан 94 та давлат 
ташкилотида 1371 та штат бирли-
гида фаолият юритаётган ходим-
лар коррупцияга қарши курашга 
масъул этиб белгиланди. 

Барча вазирлик ва ташкилот-
ларда фаолият очиқлиги ва ошко-
ралигини таъминлаш, идоралар 
ҳисобдорлигини ошириш, бюро-
кратияни қисқартириш, давлат 
хизматлари кўрсатишни содда-
лаштириш, коррупциянинг ол-
дини олишга қаратилган профи-
лактик механизмлар, превентив 
чоралар кенг қўлланилмоқда.

Илғор хорижий тажриба асо-
сида коррупцияга оид ҳуқуқбу-
зарлик ҳақида хабар берган ёки 
коррупцияга қарши курашишга 
кўмаклашган шахсларни рағ-
батлантириш механизми жорий 
этилди. Жиддий ва ўта оғир кор-
рупция жиноятларида айбланган-
ларни муддатидан олдин озод қи-
лиш имкониятини истисно қилиш 
(амнистия қўлламаслик), хабар 
беришни рағбатлантириш ва ҳи-
моя қилиш тизимини жорий этиш 
каби янги дастаклар киритилди.

– Коррупциявий кўрсат-
кичларни яхшилаш учун 
яна нималар қилиниши ке-
рак? Қандай чора-тадбир-
лар самаралироқ бўлади?

– 2024 йил 30 январь куни 
«Transparency International» хал
қаро ташкилоти 2023 йил учун 
Коррупцияни идрок этиш индек-
сини эълон қилди. Ундаги нати-
жаларга кўра, Ўзбекистон ин-
дексдаги ўрнини изчил яхшилаб, 
33 балл билан 180 давлат ичида 
121-ўринни эгаллади. Индекс кўп
лаб мамлакатларда коррупцияни 
қиёсий баҳолаш соҳасидаги энг 
машҳур ишланмалардан бири-
дир. Унда 180 та давлат 0 дан 100 
гача бўлган шкала бўйича тас
нифланади, 0 – энг юқори ва 100 
– энг паст коррупция даражасини 
акс эттиради.

Таҳлилларимизга кўра, дунё 
бўйича коррупцияга қарши кура-
шиш даражаси кейинги ўн йилда 
ўзгармасдан, кўрсаткичлар бир 
меъёрда сақланиб қолмоқда. Бу 
жаҳон мамлакатларининг қарийб 
86 фоизида коррупцияга қарши 
курашишга доир ишлар динами-
каси ижобий томонга ўзгармаёт-

ганини билдиради. 
Хўш, қандай чора-тадбирлар 

кутилган натижани бериши мум-
кин? Назаримда, «Парламент 
эшитуви», «Депутат сўрови» на-
тижадорлигини ва сайёр қабул-
лар самарадорлигини ошириш 
керак. Барча соҳаларни рақам-
лаштиришга эътибор қарати-
лиши зарур. Қаердаки «рақамли 
иқтисодиёт» ва «электрон ҳуку-
мат»га ўтилаётган бўлса, одам-
ларнинг оғири енгил бўлаяпти, 
давлатнинг катта-катта сарф
харажатлари тежаляпти, кор-
рупциянинг олди олиняпти. Бу 
ўринда ҳалоллик, ҳаромдан ҳазар 
қилиш, таъмагирликдан нафрат-
ланиш, камтарлик, адолатпар-
варлик сингари туйғуларни оила 
муҳитида шакллантириш ҳам 
муҳим аҳамиятга эга.

– Коррупция кўрсаткичи 
энг кам бўлган давлат-
ларга ҳам тўхталсангиз, 
улар қандай йўлни тан-
лашган?

– Дунё мамлакатлари рей-
тинги Скандинавия мамлакатла-
рида бу кўрсаткич энг паст дара-
жада эканини кўрсатмоқда. 

Сингапурнинг собиқ бош ва-
зири Ли Куан Ю (1959–1990): 
«Қачонки ҳокимият халқ ишон-
чини оқлаш учун эмас, шахсий 
бойлик орттириш мақсадида фао-
лият юрита бошласа, бу ахлоқ му-
аммоси ҳисобланади. Узоқ вақт 
мавжуд бўлишини истаган жа-
мият ҳалоллик принципига амал 
қилиши лозим, акс ҳолда, жа-
мият яшай олмайди. ...Коррупци-
яни тўхтатиб қолишнинг энг осон 
йўли мансабдор шахсларнинг ўз 
билганларича ҳаракат қилиш
лари имкониятларини камайти-
ришда», деган эди.

Сингапурнинг коррупцияга 
қарши кураш сиёсати қуйидаги 
асосий тамойилларга асосланади: 
қонунчилик самарадорлиги, суд 
тизими мустақиллиги, коррупция
га нисбатан муросасиз муноса-
бат, самарали ҳуқуқни муҳофаза 
қилиш фаолияти, самарали дав-
лат хизмати тизими, коррупцияга 
қарши курашишда кучли сиёсий 
ирода. Коррупциявий жиноятлар 
учун жазо 100 000 Сингапур дол-
ларигача (74 000 АҚШ доллари) 
жарима ёки 5 йилгача озодликдан 
маҳрум қилиш билан жазоланади. 
Агар коррупция жинояти давлат 
хизматчисининг хатти-ҳаракат-
лари билан боғлиқ бўлса, 100 000 
Сингапур доллари миқдорида жа-
рима қўлланилади ёки 7 йилгача 
озодликдан маҳрум қилиш жазоси 
тайинланади.

Сингапурда илгари коррупция 
схемаси бўйича берилган кўп
лаб лицензиялар ва рухсатнома-
лар бекор қилинди. Коррупцияни 
йўқ қилиш ва хорижий инвести-
цияларни кенг жалб этиш нати-
жасида деярли барча оилалар уй-
жой билан таъминланди. Энг но-
чор фуқароларга ҳам имтиёзли 
ипотека кредитлари берилди. 
Мамлакат иқтисоди жаҳон бозо-
рида рақобатдошликка йўналти-
рилди, нефтни қайта ишлаш, ен-
гил саноат, кемасозлик соҳалари 
устувор йўналишлар сифатида 
белгиланиб, уларнинг сафига 
кейинчалик электроника ва ин-
новацион технологик соҳалар ҳам 
қўшилди. 

– Хитойнинг коррупцияга 
қарши кураш тажрибаси 
ҳам дунёда кўп эътироф 
этилади… 

– Хитойнинг коррупцияга 
қарши стратегияси дунёдаги бош
қа моделлардан сезиларли да-
ражада фарқ қилади. Бу репрес-
сив таъсир чоралари устунлигига 
асосланиб, профилактика чора-
лари иккинчи даражали аҳами-
ятга эга. Шу мақсадда 2003 йилда 
Хитойда коррупцияга қарши ку-
раш қўмитаси тузилди. У нафақат 
ўлим жазоси кўзда тутилган кор-
рупцион жиноятларни тергов қи-
лиш билан шуғулланади, балки 
ижро этувчи вазифаларни ҳам ба-
жаради. Бу мамлакатда репрес-
сив чоралардан ташқари, айрим 
профилактик чоралар ҳам қўлла-
нилади. 

«Transparency International» 
ташкилотининг «Коррупцияни 
идрок этиш» индексида сўнгги 
10 йилда 40 поғона юқорила-
гани ҳам Хитойнинг мазкур йўна-
лишдаги муваффақиятидан дало-
лат беради.

Мамлакатда давлат хизматчи-
лари томонидан коррупцияга оид 
чеклов ва тақиқларни аниқлашда 

сунъий интеллект ёрдамида 150 
дан ортиқ маълумотлар база-
сини таҳлил қилишга асослан-
ган «Zero Trust» тизими ишга ту-
ширилган. У, айниқса, шубҳали 
транзакция ва мулк ўтказмала-
рини аниқлаш, қурилиш, ер ажра-
тиш, шунингдек, бино ёки ин-
шоотларни давлат эҳтиёжи учун 
бузиш жараёнида коррупцияга 
оид ҳолатларни аниқлашда са-
мара бермоқда. Шу билан бирга, 
давлат хизматчилари ҳисобрақа-
мидаги пул маблағида кескин 
кўпайиш, ўртача даромад миқдо-
рига номутаносиб равишда қим-
матбаҳо мол-мулк сотиб олиш ҳо-
латларини аниқлашда ҳам шу ти-
зимдан фойдаланилади.

– Бизда коррупцияга 
қарши курашимиз қачон 
ўз меваларини бера бош
лайди, деб ўйлайсиз?

– Коррупцияга қарши кураш 
бўйича махсус миллий ва халқаро 
тузилмаларда ишлаётган шахс
лар сони миллиондан ошиб кет-
ган ва уларнинг фаолияти давлат 
бюджетига жуда қимматга туша-
ётган бир пайтда коррупция ҳа-
мон ўсишда давом этмоқда. Бу 
эса «Коррупция – енгилмас, унга 
қарши курашиш бефойда» деган 
пессимистик дунёқараш ва ниги-
листик муносабат шаклланишига 
олиб келмоқда. Шундай вазиятда 
энг тўғри йўл, назаримда, кор-
рупцияга қарши курашиш стра-
тегияси ва тактикасини қайта 
кўриб чиқишдир. 

Коррупцияга қарши кураш-
нинг мажбурлаш, озодликдан 
маҳрум қилиш, ўлим жазосини 
қўллаш билан қўрқитиш каби 
анъанавий йўллари коррупцияни 
маълум вақт жиловлаб турса-да, 
тўлиқ бартараф эта олмаяпти. 

Коррупция инсондаги очкўз-
лик, пулпарастлик, молпараст-
лик каби ахлоққа зид иллатлар-
дан озиқланади. Эгоцентризм, 
конформизм эса коррупция маф-
курасидир. Жамиятда пул фети-
шизми ҳукмронлик қилиб, ғоявий 
бўшлиқ ҳосил бўлса, коррупция 
ривожланади, жамият инқирозга 
юз тутади. 

Бинобарин, коррупцияга 
қарши кураш муваффақиятли 
кечиши учун инсон дунёқа-
рашидаги иллатларни маъна-
вий-ахлоқий фазилатлар билан 
алмаштириш зарур. Дунёқараш-
нинг асосини эзгулик, яратув-
чанлик, меҳр-оқибат, хуллас, ода-
мийлик ташкил этмас экан, кор-
рупция енгилмайди. 

Биринчидан, қонунлардаги 
ноаниқлик, зиддият, бўшлиқлар, 
қонуности ҳужжатларининг ҳад-
дан ташқари кўплиги, «ўлик» қо-
нунлар чиқарилиши ҳамда қонун-
ларни четлаб ўтиш амалиёти кор-
рупцияга йўл очади. Булардан 
аниқ воз кечиш керак. 

Иккинчидан, жамиятда кор-
рупцияга қарши муросасиз муҳит 
яратилиши лозим. Агар корруп-
цияга нисбатан бефарқлик, муро-
сасозлик, томошабинлик давом 
этса, у ривожланаверади. Уни ен-
гиш учун ҳар бир инсон, ташки-
лот, муассаса ва умуман, фуқаро-
лик жамияти институтлари ўзига 
ва бошқаларга нисбатан талабчан 
ва курашчан бўлиши зарур. Бу-
гун жамиятимизда «коррупцияга 
қарши давлат курашади, мени қў-
лимдан ҳеч нарса келмайди» де-
ган фикрнинг устунлиги корруп-
цияга нисбатан лоқайдлик, бе-
фарқлик муҳитини яратмоқда. 

Коррупция жамиятдан ташқа-
рида эмас, балки унинг ичида ри-
вожланади, шу боис уни енгиш 
ўзимизга, жамият аъзоларининг 
курашувчанлигига, ҳуқуқий ва 
сиёсий маданияти даражаси ва 
фуқаролик позициясига боғлиқ.

Учинчидан, «яширин иқтисо-
диёт» – коррупция мавжудлиги-
нинг зарурий шарти, коррупция
нинг манбаи. Давлатимиз раҳ-
бари Олий Мажлисга 2018 йил 
декабрдаги Мурожаатномасида 
яширин иқтисодиётга қарши ку-
рашиш, унинг ҳажмини кескин 
қисқартириш вазифасини қўйди.

Зеро, коррупция қанча кам 
бўлса, инвестиция шунча кўпа-
яди. Инвестиция эса Ўзбекистон 
иқтисодиётини ҳаракатланти-
рувчи, ривожлантирувчи кучдир.

Хулоса қилиб айтганда, кор-
рупцияни енгсак, бизни ҳеч ким 
ҳеч қачон енга олмайди, Ўзбе-
кистонимиз ривожланади, халқ-
нинг ҳокимиятга ва келажакка 
ишончи ортади. 

Зебо НАМОЗОВА
суҳбатлашди

Суҳбат

Савол: Корхонада ишлаб чиқаришга янги 
технология жорий қилиниши боис штатлар 
қисқарса, ишда кимлар имтиёзли асосда қо-
лади? Қолмайдиган бўлса, бўшаётган ходим-
нинг бирор ҳуқуқи борми?

Олмос БАҲОДИР ўғли
Гулистон шаҳри

Жавоб: Меҳнат кодексининг 167-мод-
даси талабларига мувофиқ, технология ўзга-
риши билан боғлиқ ҳолда корхона ходимлари-
нинг штати қисқарганлиги муносабати билан 
меҳнат шартномаси бекор қилинганда ишда 
қолдиришга доир имтиёзли ҳуқуқ малакаси 
ва меҳнат унумдорлиги юқорироқ бўлган хо-
димларга берилади.

Айни вақтда ходимларнинг малакаси ва 
меҳнат унумдорлиги бир хил бўлган тақ-
дирда қарамоғида икки ёки ундан ортиқ 
киши бўлганларга, оиласида мустақил иш 
ҳақи олувчи бошқа одамлар мавжуд бўл-
маган шахсларга,  мазкур иш берувчидаги 
узоқ муддатли иш стажига эга бўлганларга 
ва бошқа бир қатор айрим ходимларга аф-
заллик берилади.

Малака ва меҳнат унумдорлиги тенг бўл-
ган тақдирда, ҳисобга олинадиган аксарият 
ҳолатлар сони бўйича афзалликка эга бўл-
ган ходим ишда қолишга доир имтиёзли 
ҳуқуқдан фойдаланади. Бу ҳолатларнинг 
юқорида санаб ўтилган кетма-кетлиги аҳа-
миятга эга эмас.

Жамоа шартномасида мавжуд бўлган тақ-
дирда ходимларни ишда қолдиришда афзал-
лик бериладиган бошқа ҳолатлар ҳам назарда 
тутилиши мумкин. 

Технология ўзгариши билан боғлиқ ҳолда 
корхона ходимларининг штати қисқартирила-
ётган ходимни ишда қолдиришнинг имкония
ти бўлмаган тақдирда ушбу ходим ҳафтада 
бир кун ишга чиқмаслик ҳуқуқига эга бўлади, 
яъни штат қисқартирилиши ҳақидаги 2 ой-
лик огоҳлантириш муддати ичида унга бошқа 
иш қидириш учун ҳафтада камида бир кун иш 
ҳақи сақланган ҳолда ишга чиқмаслик ҳуқуқи 
берилади. 

Қисқартиришга тушган ходим иш бе-
рувчи томонидан таклиф қилинган бошқа 
ишда ишлаш ҳуқуқига ҳам эга бўлади, яъни у 
меҳнат шартномасида кўзда тутилган меҳнат 
вазифасини бажаришининг иложи бўлмаса, 
иш берувчи ходимни мутахассислиги ва ма-
лакасига мувофиқ келадиган бошқа ишга ўт-
казиши, бундай иш бўлмаган тақдирда эса 
иш берувчида мавжуд бўлган бошқа ишни 
таклиф этиши шарт.

Бундан ташқари, қисқартиришга тушган 
ходимнинг ўртача ойлик иш ҳақи ишдан бў-
шатиш нафақаси ҳисобга олинган ҳолда 2 
ойлик иш қидириш даврида сақланиб қо-
лади. Шунингдек, қисқартиришга тушган хо-
дим меҳнат шартномаси бекор қилинганидан 
кейин ўттиз календарь кун ичида маҳаллий 
меҳнат органида иш қидираётган шахс си-
фатида рўйхатдан ўтган бўлса, у аввалги иш 
жойидан учинчи ой учун ҳам ўртача ойлик 
иш ҳаққини олиш ҳуқуқига эга бўлади. 

Ҳуқуқ ва халқаро ҳаёт бўлими

Сўранг, 
жавоб 

берамиз

ШТАТ 
ҚИСҚАРСА, 

ИШДА ҚОЛИШ 
учун КИМЛАРГА 

ИМТИЁЗ БОР?

Жамиятга коррупциячалик зарар келтирадиган 
иллат йўқ. Шу боис юртимизда унга қарши қатъий 

кураш олиб борилмоқда. Хўш, бугунги вазият қандай? 
Ҳолатни яхшилаш учун нималар қилиш керак? Бизнинг 

Ўзбекистон Республикаси ИИВ академияси 
профессори, полковник Шариф ҚОБИЛОВ билан 

суҳбатимиз ана шулар ҳақида бўлди.

КОРРУПЦИЯ
АХЛОҚСИЗЛИККА ЙЎЛ ОЧАДИ



4 Ishonch
2024-yil 10-Avgust, 

ShANBA
№ 101 (5009)QUTLOV

MУАССИС:

1 2 3 4 5 6

2007-yil 
11-yanvarda
O’zbekiston

Matbuot va axborot 
agentligida 116-raqam 
bilan ro‘yxatga olingan.

Bahosi kelishilgan narxda

Manzilimiz:
100165, Toshkent shahri,
Buxoro ko‘chasi, 24-uy.

E-mail: ishonch1991@yandex.uz

Gazeta haftaning seshanba,
payshanba va shanba

kunlari chiqadi.
Gazeta «Ishonch»ning 
kompyuter markazida 
terildi va sahifalandi.

«Ishonch» va
«Ishonch-Доверие» 

gazetalari
tahrir hay’ati:

Qudratilla RAFIQOV
(tahrir hay’ati raisi),

Ulug‘bek JALMENOV,
Anvar ABDUMUXTOROV, 

Sayfullo AHMEDOV,
Akmal SAIDOV,

Ravshan BEDILOV,
Qutlimurot SOBIROV, 

Suhrob RAFIQOV,
Shoqosim SHOISLOMOV, 
Hamidulla PIRIMQULOV, 

Nodira G‘OYIBNAZAROVA,
Anvar QULMURODOV

(Bosh muharrirning
birinchi o‘rinbosari),

Mehriddin SHUKUROV 
(Mas’ul kotib – «Ishonch»), 

Valentina MARSENYAK
(Mas’ul kotib – «Ishonch-Доверие»)

Bosishga topshirish vaqti – 21:30
Topshirildi – 22:30

«Ishonch»dan olingan 
ma’lumotlarda manba
 sifatida gazeta  nomi

 ko‘rsatilishi shart.
Mualliflar fikri tahririyat 

nuqtai nazaridan
farqlanishi mumkin.

Bosh muharrir
Husan ERMATOV

Bo‘limlar:
Kasaba uyushmalari hayoti –

(71) 256-64-69
Huquq va xalqaro hayot –

(71) 256-52-89
Milliy-ma’naviy

qadriyatlar va sport –
(71) 256-82-79

Xatlar va muxbirlar
bilan ishlash –
(71) 256-85-43

Marketing va obuna –
(71) 256-87-73

Nashr ko‘rsatkichi: 133

Umumiy adadi 34 226 та
Shundan: 

7 150 nusxasi
 «Sharq» nashriyot-matbaa 
aksiyadorlik kompaniyasi 

bosmaxonasi –
Toshkent shahri,

Buyuk Turon ko‘chasi,
 41-uyda;

18 677 nusxasi
 «Erudit» MChJ 
bosmaxonasi – 

Samarqand shahri,
 Spitamen ko‘chasi,

 270-uyda;
8 399 nusxasi 
«Poligraf-Press»

MChJ bosmaxonasi –
Marg‘ilon shahri,

Turkiston ko‘chasi, 
236-«b» uyda
chop etildi. 

Gazeta ofset usulida,
A-2 formatida bosildi.
Hajmi 2 bosma taboq.

Buyurtmа 430

Navbatchi muharrir:
A. Haydarov

Musahhihlar:
D. Xudoyberganova,

D. Ravshanova

Sahifalovchi:
H. Abdujalilov

Hududlardagi
muxbirlar:

Qoraqalpog‘iston
 Respublikasi – 

(+998-99) 889-98-20
Andijon viloyati – 

(+998-99) 889-90-23
Buxoro viloyati – 

(+998-99) 889-90-31
Navoiy viloyati –

(+998-90) 500-05-12
Jizzax viloyati –

(+998-99) 889-90-34
Namangan viloyati – 
(+998-99) 889-98-02
Samarqand viloyati –
(+998-99) 889-90-26
Sirdaryo viloyati –

(+998-99) 889-98-55
Surxondaryo viloyati –

(+998-90) 379-19-70
Toshkent viloyati –

(+998-99) 600-40-44
Farg‘ona viloyati –

(+998-99) 889-90-24
Xorazm viloyati –

(+998-99) 889-98-01
Qashqadaryo viloyati –

(+998-99) 889-90-27

ЎЗБЕКИСТОН ТРАНСПОРТ, 
ЙЎЛ ВА КАПИТАЛ ҚУРИЛИШ, 

ҚУРИЛИШ ИНДУСТРИЯСИ 
ХОДИМЛАРИ КАСАБА УЮШМАСИ 

РЕСПУБЛИКА КЕНГАШИ
мамлакатимизда август ойининг иккинчи якшанбасида

кенг нишонланадиган қутлуғ айём — 

ЎЗБЕКИСТОН РЕСПУБЛИКАСИ ҚУРИЛИШ 
СОҲАСИ ХОДИМЛАРИ КУНИ

муносабати билан барча юртдошларимиз ва қўли гул 
бунёдкорларимизни самимий муборакбод этади. 

Азиз бунёдкорлар – моҳир меъморлар, билимли лойиҳачилар ва пудратчи ташкилотлар 
вакиллари, тажрибали муҳандислар, фидойи қурувчилар ҳамда усталар – барчангизнинг 

диёримиз янада обод бўлишига муносиб улуш қўшаётган олижаноб меҳнатингизга 
таҳсинлар айтамиз. Юртимиз тараққиёти бардавом, Янги Ўзбекистоннинг дунё саҳнидаги 

нуфузи янада сарбаланд бўлсин! Сизнинг бунёдкорлик билан боғлиқ ишларингизга ва эзгу 
фаолиятингизга равнақ тилаймиз. 

Байрамингиз 
қутлуғ бўлсин!


